
 

 

           

 

 

 

 

 

 

TERMAT E REFERENCËS 

Angazhimi i Profesionistëve nga Diaspora   

 

Qëllimi Thirrjes: 

 

Njoftojmë organizatat e shoqërisë civile, të interesuara për angazhimin e profesionistëve nga 

Diaspora, të aplikojnë për të përfituar nga programi "Angazhimi i Profesionistëve të 

Diasporës", që po zbatohet në partneritet me KCSF, në kuadër të Programit për Angazhim 

Qytetar. 

 

Programi për Angazhim Qytetar është partneritet pesë vjeçar ndërmjet KCSF dhe misionit të 

USAID në Kosovë. 

  

 

1. Sfondi dhe Përshkrimi i shkurtër i projektit: 

 

Diaspora luan një rol të rëndësishëm në zhvillimin ekonomik, social dhe kulturor të Kosovës 

duke dhënë një kontribut të çmuar në mbrojtjen e të drejtave individuale dhe sociale, ruajtjen 

e gjuhës dhe identitetit, mbrojtjen e interesave kombëtare dhe zhvillimin ekonomik dhe social 

të Kosovës. Kontributi i diasporës ka qenë vendimtar në të kaluarën, duke qenë kontribuesi 

kryesor ekonomik dhe avokuesi më i fuqishëm politik për betejat e vendit deri në fund të 

shekullit të 20-të. Dinamika e diasporës ka ndryshuar me gjeneratat e reja të emigrantëve të 

Kosovës, të rritur dhe të arsimuar në vendet më të zhvilluara perëndimore. Ata përfaqësojnë 

një pasuri të vlefshme për vendin tonë tani. Megjithatë, ka shumë sfida për të krijuar një mjedis 

që i inkurajon dhe i mbështet diasporën e Kosovës që të ndajnë dhe transferojnë njohuritë, 

përvojat dhe talentet e tyre në Kosovë. 

 

 

Në shkurt 2022, GERMIN nënshkroi një marrëveshje bashkëpunimi me Fondacionin Kosovar 

të Shoqërisë Civile (KCSF) për të zbatuar komponenten Angazhimi i Profesionistëve të 

Diasporës (EDP) në kuadër të Programit për Angazhim Qytetar (CEA). Programi për 

Angazhim Qytetar është iniciativë pesë vjeçare që zbatohet nga KCSF në partneritet me 

USAID në Kosovë. Qëllimi kryesor i këtij partneriteti është të ushqejë kulturën e aktivizimit 

që e bën jetën në lagjet dhe qytetet tona më të mirë, më të kujdesshme dhe më kuptimplotë. 

Nëpërmjet aktiviteteve të tij, Programi për Angazhim Qytetar do të realizojë një numër të 



 

2 

 

veprimeve të bazuara në tre shtylla thelbësore: angazhimin e komunitetit, rritjen e besimit 

ndërshoqëror si dhe zgjerimin e mobilizimin e burimeve të reja 

 

 

Duke i’u përgjigjur mungesës së ekspertizës profesionale në fusha specifike tematike në 

dispozicion të OShC-ve, si dhe duke shfrytëzuar potencialin e ekspozimit ndaj ideve të reja dhe 

metodologjive të punës të ofruara nga diaspora, KCSF në bashkëpunim me GERMIN do të 

ofrojnë mundësi bashkëpunim dhe ndërveprim në mes të OShC-ve në Kosovë dhe 

profesionistëve e profesionisteve të diasporës..  

 

Angazhimi i profesionistëve të diasporës në fushat ku në Kosovë ka mungesë të ekspertizës 

dhe njohurive do të ndihmonte OShC-të të zhvillojnë kapacitete të reja dhe të specializohen në 

fushat e punës së tyre, kështu duke mundësuar adresim më të mirë të problemeve dhe nevojave 

të qytetarëve. Duke shfrytëzuar rrjetin e vet të profesionistëve të diasporës, GERMIN do të 

angazhojë potencialin e diasporës për përfitim publik në Kosovë. Ky angazhim jo vetëm që 

ndihmon OShC-të në Kosovë, por gjithashtu krijon mundësi për bashkënpunim ndërmjet 

ekspertëve të diasporës dhe qytetarëve dhe ekspertëve në Kosovë, kështu duke kontribuar edhe 

në zhvillimin e vendit, në përjgithësi. 

 

 

2. Kohëzgjatja e angazhimit dhe kushtet: 

 

Angazhimi i ekspertëve nga diaspora është planifikuar të jetë me prezencë fizike dhe/ose në 

format online, ndërsa natyra e angazhimit është vullnetare. Formati i punës do të përcaktohet 

gjatë periudhës së përgatitjes së angazhimit, e cila do të bartet edhe në marrëveshjen me shkrim. 

Përsa i përket shpenzimeve, GERMIN do të mbulojë një shumë ditore, sigurim shëndetësor 

dhe një biletë vajtje-ardhje duke siguruar një shumë javore të përgjithshme për pjesëmarrësit. 

 

Angazhimi i profesionistëve të diasporës është paraparë për periudhën shtator-dhjetor 2022. 

Gjatë kësaj kohe eksperti/ekspertjanga diaspora mund të angazhohet së paku 3 javë dhe 

maksimumi 3 muaj. 

 

 

3. Detyrat që do të kryhen në kuadër të këtij angazhimi: 

 

● Në koordinim me GERMIN-in, eksperti/ekspertja pritet të angazhohet në kuadër të një 

OShC-je specifike që vepron në Kosovë, bazuar në nevojat dhe preferencat e tyre; 

● Mënyra e dhënies së ekspertizës përcaktohet me ndërmjetësimin e GERMIN dhe atë 

ndërmjet ekspertit dhe OShC-së përfituese. 

● Eksperti pritet të ndjekë dhe përmbushë qëllimet e planifikuara, të cilat janë të 

përcaktuara në një marrëveshje të përbashkët të nënshkruar ndërmjet ekspertit dhe 

OShC-së. 

 

4. Dokumentet e nevojshme për aplikim: 

Dokumentet Permbajtija 

   Letër angazhimi 

(maksimumi 2 faqe) 

Dërgoni një letër të shkurtër interesi që tregon 

gatishmërinë tuaj për të kontribuar. 

Përcaktoni profilin, fushën e ekspertizës dhe fushën në 

të cilën dëshironi të angazhoheni.  

Letra duhet të përfshijë, ndër të tjera, kohën e preferuar 

dhe periudhën e angazhimit. 

CV/Rezyme Ndani kredencialet tuaja profesionale dhe arsimore, duke 

përfshirë informata për gjuhët që i njihni. 

Dokumente shtesë Dokumentet që tregojnë përvojën me Germin ose OShC 

të tjera që janë të rëndësishme për aplikimin. 

 

5. Kërkesa shtesë: 

 

Në kuadër të këtij bashkëpunim, kërkesat shtesë që pritet të zbatohen nga palët janë: 

● Të punohet ngusht me GERMIN dhe OShC-në pritëse në Kosovë; 

● Raportet e punës dhe ndikimit në GERMIN të dërgohen në baza javore ose mujore, 

sipas afateve; 

● KCSF/GERMIN duhet të miratojë çdo postim publik në lidhje me angazhimin e 

projektit; 

 

 

 

6. Kriteret që duhet të përmbushen nga eksperti/ekspertja: 

 

● Të ketë të paktën një diplomë të fituar në një nga universitetet e shteteve anëtare të 

OECD (ose në universitete të tjera të rangut të lartë) me nivelin e preferuar të arsimit - 

Diplomë Master ose ekuivalent - (lloje të tjera specifike të arsimit universitar të 

nivelit të parë, në kombinim me përvojën përkatëse, nuk do të përjashtohen); (20 pikë 

vlerësimi) 

● Eksperienca e mëparshme në aktivitetet e shoqërisë civile (30 pikë vlerësimi) 

● Motivimi personal dhe kontributi në ofrimin e mbështetjes profesionale për fushat ku 

ka mungesë të njohurive dhe ekspertizës tek OShC-të në Kosovë (20 pikë vlerësimi) 

● Plani konkret i aktiviteteve që do të realizohen gjatë periudhës së angazhimit (20 pikë 

vlerësimi) 

● Tre vjet jetesë dhe punë në vendet e Organizatës për Bashkëpunim dhe Zhvillim 

Ekonomik (OECD); (10 pikë vlerësimi) 

 

 

7. Afati i aplikimit: 

Të gjitha aplikimet duhet të dorëzohen në GERMIN në mënyrë elektronike në 

edp@germin.org me subjektin: Aplikimi EDP - CEA. Data e fundit për dorëzimin e 

aplikacioneve është 31 gusht 2022. 

 


